Yakuba

Kuma Kan Men ye Kitabu Nin Kondo

Kitabu nin ye bataki le ri men farani Yakuba
la. A ka nin sebe Yahudiya lemeniyamooilu le ma
men ye jensenni jamana ghereilu kondo londanya
la. Waati wo la, lemeniyamooilu tere ye toroya ro.
Hali jamana ﬁsmooilu tere ye ie torola. Alla la Nin
Senaman jiira Yakuba ma, a ka kuma nin dafo
damira a ni ka a scbe, ka lemeniyamooilu fanka
don sila men ye tuna ri, ka wa Alla ma.

Kitabu nin ye lalili siyaman de dila
lemeniyamooilu ma. A ye an karanna Alla too
fo nala an dagholo la a ni ka Alla sariyailu bonya,
wo ye ko fila le ri men te kelen di. Lemeniya ti foyi
ri niima Alla la sariya sila latelen. Kitabu nin ye
jusukolo le karanna a ni ka sila puma laka an noon

fe. A tise farala. _
Kitabu nin ye moo lalila na ghere ma men ye an

jusukolo lola sila bere mira la. An ma kan ka moo
bo moo ro. A ye an manininkala ka an ye an noon
demen, an ye an noon bonya, an ye diya an noon
ye. A ye an manininkala an ye an nenkun mira, ka
kumaba foto ye. An ye an mupun an na toroyailu
ma. An kana ke moo monema ri. An kana dununa
nata diya an ye. An ye an karifa Alla la, an na ko

bee ro.
Alla ye an bee demen an ye a la sariya bee latelen

ikomin a ka kan ka ke pna men ma. Allama wo Kera.
Amina.

Yakuba la foliro

1Sebe pin farani Yakuba le la, men ye Alla la jon
de a ni Maari Isa men Nenematomonin na jon de

ri. N ye a lawala *Isirayeli la kabila tan ni fila ma,
menilu jensenni dununa fan bee ro. N ye ai tuwala.

Aluye sewa torayaro
2N badenmailu, toroya su su wa ai soron, ai ye
wo mira ka a ke ai sewa ko bari, 3baa ai ka alon ko
ailalemeniya wa korobo, wo ri ke sababuridorila
ai la mupunnin kan. 4 Ai ye toroya bee munun foo
ka a ban, sa ai ri ke moo dafaninilu ri fewu. Foyi
te ai jen butun. 5 Koni ni famunyali ka ai do jen,
a ye Alla matara. Wo ri famunyali di a ma, baa
Alla ye moo bee sola ka a wasa. A te alu jalakila
fo ka alu so. ¢ Koni moo wo wa Alla tara, fo a ye
ala lemeniya la Alla ro, a kana sika. Moo men ye
sikasikala, wo tii ye ikomin Kkooji jikuru ba, fono ye
men namaala kojuuya. 7 Wo tii kana a miri ko a ri
fen soron Maari bolo. 8 Filankafu le. A te tola kan
kelen si kan ala ko si ro.
Fantan ni nanfulutii
9 Lemeniyamoo men ye fantan di, wo ka kan ka
waso bake, baa a ka bonya soron Alla la. 10 Men ye
nanfulutii ri, wo fanan ka kan ka waso bake, baa
a ka dooya soron. Moo wo ri sa ka wa ikomin bin
feren ye jala ka wa na men ma. 11 Ni tele bora ka
a wuye ba labo, bin di ja, a fereilu bee ri tunun. A
dariya bee ri ban fewu. Nanfulutii fanan banto ten
de ka bo ala ko ketailu tema.

Alla te moo manssnna

1:1 Kuma nin ma fo ko moo wo ye soronna Isirayeli la kabila tan
ni fila kelen de ma, a fonin dununa moo bee le ye men lanin Maari
Isala.

12 Kunnadiya moo men ye a mupunna ala
toroya ro, wo moo wa ban korobola Alla bolo a ri
nenemaya banbali soron, Alla ka men lahidi ta a
kanintemailu ye. 13 Kojuu ke loo wa moo mira a
toroya waati ro tuma men na, a kana a fo ko Alla
le ye a maneenna, baa kojuu ke loo te Alla mirala.
Alla fanan te moo si maneenna ten. 14 Moo bee ye
maneenna a jere la nata juu la ka a mira ikomin
miralifen. 15 Kojuu loo wa an mira tuma men na
a ri an ke kojuu Kkela ri, a ni kojuu wa fanka soron
tuma men na, ari an faa.

16 Nba, n kaninbailu, ai kana son ai ye lafili.
17 Moo ri fen numa menilu soron, a ni fen dafanilu,
woilu bee ye bola Alla fe san ma, men ka san do
kenebolanilu dan. A te yelemanna ka bo a na ma.
Dibi yoro site ala. 18 Aka nenemaya kura lates ka a
di an ma ka fara ala kuma la, men ye tuna ri. A ka
wo ke, sa a rilodiya folo di an ma ala danninfenilu
bee tema.

Fo ka Alla la kuma labato

19 Ai ye hankili bila nin do, n kaninbailu, ai ka
kan ka kaliya ka ai tolo malo ai poon na, ai kana
da lakaliya kuma fola, ai kana mone jona. 20 Baa
moo wa mone, a ti se telenbaya koilu kela. 21 Wo
le koson, ai ye konorojuuya bee to ye, ka kojuu bee
boloka. Ai ye ai fanmajii ka son Alla la kuma ma,
a ka men don ai jusukun do. Kuma wo le ri se ka ai
Kkisi.

22 Ai ye ai tolo malo Alla la kuma la ka a labato.
Aikana dan ai tolo malola ala. Niwo te, airiaijere
lafili. 23 Baa ni moo ka a tolo malo kuma wo la, koni
a ma son wo labatola, a ye ikomin moo men ye a
jere nakoro raghela dubalen na kosebe. 24 A wa ban

a nakoro raghela ka wa, a nakoro ye na men ma, a
ri nina wo ko i koro. 25 Sariya dafanin di se mooilu
horoyala. Moo men wa a raja a karanna tuma bee,
Alla ri wo tii kunnadiya ala ko ketailu ro. Wo ye
moo le ri, men ye kuma wo labatola. A te son ka a
tolo malo a la ghansan.

26 Ni moo ye a mirila ko a ye Alla la dina ro, ka
a teren a ti se a nen kun marala, wo tii ye a jere
lafilila. A ye menilu jatela Alla la dina ri, woilu
te foyi ri. 27 Ka faratanilu ni cesamusoilu demen
alu la toroya waati, a ni ka an jere mabo dununa ko
nooilu bee la, wo ye Alla la dina seniman bale rian
Fa Alla pakoro.

2

Alu kana moo do lafisaya moo do ma

1Nba, nbadenmailu, ai ralemeniya an na Maari
Isa men Nenematomonin ma, ghiliya ba ye men
bolo, wo ro ai kana moo do lafisaya moo do ma. 2N
di misaliya di ai ma. Nilon do ro, moo do ri na don
ai kan ai la laden diya, koyina saninnaman ye a
bolo la, faanin puma ye a kan na, a ni wo waati
kelen, fantan do fanan di don ai kan, faanin koron
ye a kan na, 3 tumado ai ri pabo faaninpumatii wo
la, ka a bonya, ka a o a ye ko a ye na a sii siifen
numaroyan,koniairiafsfantanyskoayealowo
ri, niwo te, airiafoaye ko ayeasii duu ma ai sen
koro. 4 Aye diworo? Niaika a ke ten, ai ma moo do
lafisaya do ri ai tema wa? Ai ma na ke miriyajuutii
ri ai la kititee diya ro wa?

5N badenma kaninbailu, ai tolo malo. Dununa
mooilu ye menilu jatela fantanilu ri, Alla le ka

woilu suwandi sa alu ri lemeniya kosebe. Alla ka
alusuwandi fanan, sa alurise donna ala mansaya
ro, a ka men lahidi ta a kanintemailu ye. 6 Koni ai
ye fantanilu dooyala! Nanfulutiilu le te ai mirala
karagbeleya la wa? Alu le te ai mirala ka wa ai ri
kititee diya rowa? 7 Ai ye men ta ri, nanfulutii le te
wo tanama kuma fo wa?

8 A sebeni Alla la kitabu kondo ko: «I ye i siipoon
kanin ikomin i ye i jere kaninna na men ma.» Alla
la mansaya sariya le wo ri. Ni ai ka sariya wo
labato, ai ye kopuma kela. 9 Koni ni ai ka moo bo
moo I, al ra kojuu ke. Sariya ye a yirakala ko ai
ye sariya tinanbailu le ri wo ro. 10 Ni moo ka sariya
kelen pe tinan ka a toilu bee latelen, a ye ikomin wo
tii ra sariya bee tipan. 11 Baa Alla kan ko: «I kana

kaninke ke.» A kan fanan ko: « kana moo faa.»
Awa, ni moo ka moo faa, wo tii ra ke sariya tinanba

ri, hali ni a ma kaninke ke. 12 Alla ri ai la kititee ka a
ben sariya le ma, sariya men ye moo horoyala. Wo
le koson, ai ye ai kuma ni ai taama bee ke ka a ben
miriya wo ma. 13 Hina ri se Kkititee ma.

Lemeniyamooilu ka kan ka kewalinumailu ke

14 Nba, n badenmailu, ni moo do ka fo ko
lemeniya ye a bolo, ka a teren a te kewalipumailu
kela, a ye di wo ro? A tii ri se kisila wa? 15 Ni
al badenmace wala ai badenmamuso mako ye
feriyabo ni balo la don? 16 Tumado ai do ri a fo
makotii wo ye ko, «Alla ye here ke 1 ye, ko i ye wa
i maja, ka damunun ke ka i fa,» koni ni a ka wo le
fo ka a teren a ma fosi di a ma ka a mako na, wo ye
nfen de pala? 17 Wo na kelen de ma, ni moo do kan
ko alemeniyani, ka a teren a te kewalipumailu kela,

wo tiilalemeniya te foyi pala a ma. A ye ikomin fen
faanin de.

18 Tumado do ri a fo ko: «Lemeniya ye i bolo,
koni nde ye kewalinumailu kela.» Nba, ile men te
kewalinumailu kela, i ye i 1a lemeniya yiraka n na
ni kewalipumailu te. Nde fanan di n na lemeniya
yiraka i la n na kewalipnumailu sababu la. 191 lani
a la ko Alla kelen pe le ye ye. Wo ka ni! Hali jinailu
laniwola. Woilu silanni Alla ye foo ka alu yereyere.
20 Mookuntan! I ye a fe n ye a yiraka i la wa ko
lemeniya te foyi nala ni a ma moo lo kewalipumailu
kela? 21 Alla ma an benba Iburahima jate moo
telenni ri ala kewalipumailu le koson wa? Baa a
ka a dence Isiyaka la sarakadiya kan ka a ke Alla
la sarakafen di. 221 ka a payen wa? A lemeniyara
Alla ma ka kewalilu ke. A ka kewali menilu Ke,
woilu le ka ala lemeniya dafa. 23 Wo le ro, men
sebeni Alla la kitabu kondo, wo dafanin. A sebeni
ko: «Iburahima lara Alla la kuma la. Wo ro, Alla ka
a jate moo telennin di.» Ka a la wo kan, Alla ka
Iburahima kili ko a terice. 24 Ai ka a nayen wo ro
ko Alla ri moo jate moo telennin di a tii la kewalilu
koson, lemeniya ko ghansan te.

25Wo na kelen de ma, Alla ka sunkurunba muso
Rahabu jate moo telennin di ala kewalinumailu le
koson. Baa Isirayelika ce fila menilu wara jamana
lakorosi, Rahabu ka woilu ramira konuma a wara,
ka ban ka alu demen sila ghere soronna ka wa.
26 Nba, ni nin te moo men faribanku ro, moo wo
sanin de. Wo na kelen de ma, ni moo do kan ko a
lemeniyani, ka a teren a te kewalinumailu kela, wo
tii la lemeniya ye ikomin fen faanin de.

3

Fanka ye moo nen na

1 N badenmailu, ai siyaman ma kan ka ke
karanmooilu ri, baa ai ka a lon ko andeilu menilu
ye mooilu karanna, an na Kkiti ri gheleya ka tamin
moo toilu ta la. 2 An bee ye filila pa siyaman de ma.
Ni moo men te filila a kuma ro fewu, wo tii ye moo
dafanin de ri. A ye senjerela moo le ri. 3 An wa
karafe don so da ro sa a ri wa an sawonan diya
1o, so la ko bee ri ke andeilu le bolo. 4 Ai ye jikan
kulunbailu mafene. Alu ka bon kosebe. Fopo ba
wa tee, a ri alu ta ka wa alu ri. Koni kulun borilan
fitini do ye alu la, men ye alu lawala kulunborila
sawonan diya bee ro. > Wo na kelen de ma, nen ye
moo faribanku fen fitini do le ri. Koni a ye waso ko

bailu fola. . _ _
A ragbe! Ta fitina ri se tu ba mirala ka wo

bee janin. 6 Moo nen fanan ye ikomin ta. Foyi
te a la ni kojuu ghansan te! A ye moo faribanku
yoro do le ri, men di moo faribanku yoro toilu bee
lanoo. A ye ikomin jahanama ta le ye aro. Arise
moo la dunuparatee bee ratinanna. 7 Adamaden ye
nimafen su bee kolola: waa ro soboilu wo, konoilu
Wo, ji ro fenilu wo, nimafen misenilu wo, menilu
ye taamala duu ma. Adamaden da wo bee kolo,
8konimoositiseanenkolola! Fenjuule. Mootisea
la. A keni ikomin a lafani baa le la. 9 Maari men ye
an fa Alla ri, an ye wo tandola an nen de la, koni
Alla ka moo menilu dan ka alu ke a jere mununa
ri, an ye woilu dankala nen kelen wo le la. 10 Da

kelen de ri duwawu ke a ri dankali fanan ke! N
badenmailu, wo ma kan ka ke de! 11 A ye di? Ji

duman nijikunanifila bes ri se bola ji bo diya kelen

do wa? 12 A ye di, n badenmailu? Toroju ri se a
denna olibiyedenilu la wa? ReSenju ri se a denna
torodenilula wa? Wo kuma te! Nba, ji duman tena
bola ji bu yoro ro, kooji ye bola men do.

Famunyali men boni Allaro

13 Nba, moo ye ai tema wa, men ye moo famun-
yali hankilima ri? Ni do ye ye, wo tii ye ala
famunyali yiraka ala taama numa ro, a ni ala
kewalilu ro, a ye menilu kela fanmajii men boni
famunyali ro. 14 Koni ni keleya ye ai la kojuuya,
a ni bensenkolonteya, ai kana ai jere bonya ko ai
ye moo famunyanilu le ri. Ni wo te, ai ri wuya fo
ka tupa tipan. 15 Famunyali su wo ma bo Alla ro
sankoloro. Abonidunupaleroyan,aniadamaden
ni jina le ro. 16 Baa keleya ni bensenkolonteya ye
yoro men do, sosoli fanan ka siya ye, a ni kewalijuu
su bee. 17 Koni famunyali men boni Alla ro sankolo
ro, wo folo ye a tii kela moo seniman de ri, jususuma
duman men ye. Wo tii ye moo sabarini de ri, men
na ko ma ghelen. Wo ye hinala mooilu la kosebe
ka kopumailu ke alu ye. A te moo bola moo ro.
Filankafuya te ala ko ro.

18 Moo men ye jususuma baara kela mooilu tema
wo la dunupnaratee ri ke telenbaya ri.

4

Aiyeaimadon Alla la
1 Nba, kele ni sosoli menilu ye ai ni i poon te, woilu
boni mi? Alu ma bo ai la nata juuilu le ro wa,
menilu ye kele kela ai la penemaya ro tuma bee?
2Fen loo ye ai la, koni ai te a soronna. Wo ro, moo
faalooye ai mirala. Ainata lani fen do kan, koni ai

ti se wo soronna. Wo ro, ai ye i noon sosoli, ka i noon
kele. Ai ye men fe, wo te ai bolo, baa ai te a tarala
Alla la. 3 Ni wo te, ai wa a tara, ai te fen soronna,
baa ai ye a tarala miriyajuuya le la. Ai ye a tarala
aijere la nata juuilu le nafa kanma. 4 Ai ye ikomin
kaninkelailu! Dunupa koilu duman men ye, Alla
la ko ma di wo tii ye. Ai ma wo lon wa? Nba, moo
men ye a fe ka ke dununa koilu kaninba ri, wo tii
ye a jere kela Alla juu le ri. 5 Men foni Alla la kitabu
kondo, ai ye ai mirila le ko wo fonile fuuwa? Akan
ko: «Allaka nin men bila an do, wo duman a ys a pa
jere jere ma.»

6 Koni Alla ka baraka don an na ko ro haan ka
tamin. Wo le koson, a foni Alla la kitabu kondo ko:
«Alla ye jeredabailu kelela.
Koni a ye baraka donna moo fanmajiinilu ro.»

7Wo le ro, ai ye ai fanmajii Alla ye ka a kan mira.
Aiye ai ban Setana ro. Wo ro, a ri a bori ka a mabo
aila. 8 Aiyeaimadon Allala. Woro, Allafanandia
madon aila. Aikojuukelailu, ai ye ai bolo bo kojuu
la fewu. Al filankafuilu, ai ye ai jusukun seniya.
9 Ai ye jusumakasa, ka kasi, ka kule! Ai ye yele
boloka ka a ke kasi ri. Al ye sewa boloka, ka a ke
jusukasi ri. 10 Ai ye ai fanmajii Maari nakoros. Wo
ro, a ri ai kun nawuli.

Lemeniyamooilu kana i poon mafo
11 Nba, n badenmailu, ai kana i poon toojuu fo.
Moo men wa a badenma toojuu fo, ka a badenma jii
kojuukela ri, wo tii ye Alla la sariya le toojuu fola,
ka sariya wo jii fen juu ri. Ni moo don ka sariya jii
fen juu ri, wo tii te sariya labatola fo ka a jere ke
sariya jalakibari. 12 A kelen pe le ye sariyasiiba ri.

A kelen pe le ye kititeela ri. Ale le seni moo Kkisila,
a seni moo halakila fanan. Koni ai moo ghansan,
nfenna ai ye ai moonoon jii kojuukela ri?

Lemeniyamooilu kana alu jeredabaya

13Nba, ai ye ai tolo malo sisen. Ai kan ko: «An di
wa so do kondo bi, ni wo te sini. An di san kelen
ke ye, ka julaya ke ka tono soron.» 14 Ai kan ten,
koni ai ma wo lon men di ke sini. A ye di? Aila
dunuparatee ye nfen di? Ai ye ikomin duuru, men
di bo ka waatini ke, ka ban ka tunun. 15 Ai ka kan
de ka a fo ko: «Ni Maari sonda, an kende ri to, an
di ko ninilu ke.» 16 Koni sisen, ai ye ai wasola ka
jererabaya kumailu fo. Wo noon bee ma nile! 17Wo
ro, ni moo men ka a lon a ka kan ka konuma men ke,
koni a ma wo ke, wo tii ra julumun ke.

S

Nanfulutii paninksjuuilu

1Nba ai nanfulutii, ai ye ai tolo mal»! Ai ye kasi
ka kule, baa toroya ri na ai soron. 2 Aila nanfulu
ra tinan. Baabaanen da don ai la faaninilu ro.
3 Korikori ra ai la sanin ni ai la wodigbe mira.
Korikori wo ri ai jalaki. A ri ai fari halaki ikomin
ta. Ai ra nanfulu laden ai jere ye dununa laban
waati nin do. 4 Ai na lo! Baaraden menilu ka
ai la senesumanilu ka, ai ka woilu janfa. Ai ma
son alu sara dila alu ma. Sara wo ye kulekan

bola ai kanma. Baaradenilu kulekan ra se Maari
Sebectiima. 5> Ai ka aila dunuparatee ke fen duman

gbansan de kan, ka ai diyana koilu ghansan de ke.
Al ra ai jere ke ikomin nisi tolonilu, menilu ye alu

kannatee lon makonola. 6 Airakitilabe moo telenni
kan ka a faa, men te ai sosoli.

Lemeniyamooilu ye alu munun

7Wo le ro, n badenmailu, ai ye ai munun foo
Maari ye na. Ai ma senekelailu korosi wa? Alu ye
suman ka makonola, alu ri men soron alula sene ro.
Alurialu mupun foo sanci ye na, sanci folo ni sanci
laban. 8 Ai fanan ye ai munun, ka jusu lasewa, baa
Maari na lon da sudunya.

9N badenmailu, ai kana ai makasi ai noon kan,
sa Alla kana kiti labe ai kan. Kititeela le a ri, men
ma jan aila. Arinaitorofe sisen. 10N badenmailu,
ai ye ai hankili to Maari la nabipumailu la kuma
ro, menilu kumara a too ro. Woilu ka alu mupun i
toroya koro na men ma, ai ye ai munun na wo le ma.
11 Ai pa lo! Moo menilu ka alu mupun toroya ro, an
ye a fola ko wo tii kunnadiyani Alla bolo. Ayuba ka
a munun na men ma, ai ka wo men. Maari ka men
ke a ye a laban do, ai ka wo fanan lon, baa Maari la
kininkinin ka bon, a ni ala kaninteya.

12 Nba, n badenmailu, n ye men magbeleyala ai
ye, wo le nin: ai kana ai kali. Jon, ai kana ai kali
sankolo la, wala duukolo la. Ai kana ai kali foyi la.
Ni ai sonda ko ma, ai ye a fo doron ko oon. Ni ai ma
son ko ma, ai ye a fo doron ko een. Ai ye dan wo ma,
sa kiti kana be ai kan.

Fankaye Alla tararo

13 Nba, ni torobato ye ai tema, wo ye Alla tara.
Ni moo sewanin ye ye, wo ye kaliman bo Alla
ye ka a tando. 14 Ni jankaroto ye alu ro, wo
ye lemeniyamooilu la dekuru npemooilu kili. Alu
ye tulu ke a kun na Maari too ro, ka Alla tara



Yakuba 5:15 xii Yakuba 5:20

a ye. 15 Ni moo ka ala lemeniya la Alla ro ka a
matara, jankaroto ri kendeya. Maaririalawuli. Ni
jankaroto tun ka kojuu le ke, Maari ri woilu yafa a
ma. 16 Wo le ro, ai ra kojuu menilu ke, alu ye woilu
fo 1 noon ye, ka Alla tara ai noon ye, sa ai ri kendeya.
Fanka ye telenba la tarali la a ye ko nala kosebe.

17 Nabi Eli fanan tere adamaden de ri ikomin
andeilu, koni a ka a raja Alla matarala ko sanci
kana na. Wo ro, sanci ma na san sawa ni karo
wooro Kora. 18Wo taminni ko ro, a ka Alla tara iko ko
sanciyena. Sancinara. Duukolo jirinia sumanilu

ka alu den. ] _ o )
19N badenmailu, tumado ai do ri fili ka tuna sila

bila, koni lemeniyamoo do ri wo tii laseyi ka a bila
tupa sila kan iko. 20 Ni wo kera, ai ye la a la ko
moo men ka kojuukela labo ala fili sila kan, wo tii
ra kojuukela ni kisi saya ma. A fanan di ke sababu
ri, Alla ri kojuu siyaman ba yafa kojuukela wo ma.

